BLEKKING Í ÞJÓÐFÉLAGINU
 

 

Á Íslandi í dag, er ekki allt  eins og það sýnist vera.
 
Maður er á í sálarstríði er líkt og í hnotskurn, þjóð í baráttu…
Sálarheill mannsins er undir viðhorfum hans komið…
Bældur maður er líkt og í hnotskurn, undirokuð þjóð…
 
 
Það eru forréttindi að fá að fæðast hér á þessu hrjóstuga en gjöfula 
landi, þessari litlu eyju staðsetta í Atlandshafi milli stórra heimsálfna. 
Þar sem okkar smáa, en sjálfstæða stórhuga þjóð býr, sem 
mótast hefur af sambýli við náttúruöflin og harða lífsbaráttu 
gegnum aldirnar. Með að veganesti reynslu og þekkingu 
genginna kynslóða, sem aldrei létu deigann síga. 
Að gefast ekki upp þó að á móti blási, er setning
sem allflestir Íslendingar eiga að kannast við.
Í dag erum við meðal upplýstustu og menntuðustu þjóða,
miðað við höfðatölu í heimi og stöndum framarlega
á ýmsum sviðum á heimsvísu.
Og gætum á svo margan hátt verið leiðandi 
fyrirmynd annara þjóða.
Á Íslandi er allt er til alls, ef  að er gáð.
 
En eitthvað er mikið að…
 
Á yfirborðinu erum við rík sjálfstæð þjóð sem býr við
velmegun og hin bestu lífsþægindi.
En það er einungis það sem sést og við sýnum.
Og sumir ráðamenn þjóðarinnar vilja halda því þannig.
En undir yfirborðinu eru allt aðrir lífshættir.
Það sem ekki má sjást og vitnast er,
að stór hópur þjóðarinnar býr við fátækaramörk.
Sagt er að fjöldskyldan sé hornsteinn íslensku þjóðarinnar.
En í raunveruleikanum er það svo sannarlega ekki.
 
Heldur eru það tölur og útreikningar “snilldarlausn” sem
ráðamenn þjóðarinnar hafa að leiðarljósi og hagkerfið “góða” byggist á.
Blekking, sem er leikur að tölum frambærilegar á hvítu blaði.
Þeir ríku verða ríkari og þeir fátæku fátækari.
Þjóðin er að festast í blekkingarvef, sem hún sjálf hefur ofið sér.
Sífellt erfiðara er t.d. fyrir meðalfjöldskylduna, einstæða foreldra,
unga fólkið, námsmennina, ellilífeyrisþegana og öryrkja að komast af.
Lífsstíllinn hefur líka breyst og kröfurnar orðnar meiri og nær orðið,
að auki til yngstu þjóðfélagsþegnanna” barnanna “og erfiðara er 
orðið að fylla upp í það, sem þarf til að lifa sómasamlega í þjóðfélaginu. 
Launin eru einfaldlega of lág ( lámarkslaun-skattleysismörk )
og- eða þá að lífsviðurværis hér, þarf að gjalda of dýru verði.
 
Þegar t.d. laun hækka, sem bæta eiga launamátt og lífskjör þegnanna,
sérstaklega þá láglaunastéttana, bætast hlekkir í vefinn. 
 
Því í kjölfarið fylgja allsskonar (skatta) hækkanir
í formi þessa eða hins, svo að allir tölulegir 
útreikningar í efnahagkerfinu “góða” haggist ekki.
En blekkingarvefurinn stækkar einungis og þéttist.
 Æ fleirri festast í neti hans, öðru megin þeir sem tölunum 
stýra ( þræðinum ) og hinum megin þeir sem minna mega sín,
margir hverjir orðnir uppgefnir andlega og í kjölfarið líkamlega.
Þegar baráttuviljinn og eldmóðurinn dvína sífellt meir,
 
Þá er eitthvað mikið að…
 
Það eru greinilega orðinn takmörk fyrir því hve lengi hægt er 
að berjast og orðið uppgjöf heyrist sífellt oftar. 
Það er orðið dýru verði keypt að lifa á litlu eyjunni.
Þunglyndi, hjónaskilnaðir, gjaldþrot, víndrykkja, eiturlyf,
 vændi, ringulreið, stefnuleysi, agaleysi. 
Þetta eru allt orð og gjörð sem aukast látlaust, afleiðing vonleysis.
Og þjóðfélagsvandamálin hlaðast upp og fæstir skilja og skynja,
að við þjóðin sjálf, erum rót erfiðleikana.
 
Hátt matarverð, dýr fatnaður ( þó örlítið farið lækkandi hin síðustu ár,
þökk sé stórhuga einstaklingum ) háir skattar, háir tollar, 
hátt íbúðarverð, há húsaleiga, hæstu vextir hjá bönkum og öðrum 
lánastofnum, háar tryggingar, há fasteignagjöld, háir símareikningar,
 há sjónvarpsgjöld og lengi mætti áfram annað telja.
Þetta þekkja of margir.Og það sem snýr að smáfólkinu okkar t.d.
há leikskólagjöld, há íþrótttagjöld, há tómstundargjöld há tónlistargjöld,
há allrahandana námskeiðsgjöld…
Það er niðurbrot sálarlega fyrir foreldra að geta ekki veitt barni sínu það,
til jafns við bekkjarfélaga að stunda þroskandi og heilnæmar tómstundir og
annað uppbyggilegt fyrir sál og líkama, eins og áður er upptalið
og þá ekki síst fyrir börnin...
Það er óréttlátt að börn þjóðarinnar skuli ekki geta notið jafnréttis
og hafa sömu möguleika til þroska og þekkingar vegna peningaskorts foreldra.
Þetta þekkja foreldrar og forráðarmenn úr miðjuvængnum og þar undir.
Öll börn bera fræ framtíðar okkar og koma til með,
 að taka við stjórnun og rekstri þjóðarinnar á komandi tímum. 
 
Það sem er að gerast í þjóðfélaginu í dag, 
er afleiðing af einhverjum röngum stefnum, sundrungu
og ákvarðanatökum ráðamanna þjóðarinnar, einhversstaðar á 
liðnum árum og áratugum. 
Leiðir  til betra og manneskjulegra lífs í samfélagi okkar, 
hafa brugðist og er orsakana  
eflaust að finna í einhverju framansögðu.
 
Sumir standa jafnvel frammi fyrir því að þurfa að fara frá 
ættlandi sínu, þaðan sem upprunann er að finna og
samofnar rætur fjöldskyldna, lands og þjóðar liggja.
 
Ef forsendurnar byggja ekki á útþrá, lærdómslöngun eða ævintýramennsku
heldur í neyð og þörf fyrir fjárhagsöryggi og mannsæmandi lífi,
en hér er að finna, þá blæðir hjartanu og
 
Þá er eitthvað mikið að…
 
Hvar er sterka, stolta duglega sjálfstæða þjóðin nú,
sem hafði manngildi að hugsjón !
Hún lifir veraldlegu blekkingarlífi útávið,
í þessu ólgandi hafi talnanna, sem öllu stjórna.
Þegar manneskjur festast í hlekki hins mikla blekkingarvefs,
er hætta á glötun vonarinnar, sem er gangverk líssins
og gleðinnar sem viðheldur því. Og niðurbrot sálar blasir við.
Hvar skyldi nú orsakana fyrir miklu þunglyndis-svefntöflu-
verkjalyfja-og eiturlyfjaneyslu
meðal þjóðarinnar vera að leita ?
 

Og ætli t.d. greining svo margra barna með ofvirkni, 
athyglisbrest- og eða misþroska á Íslandi í dag 
tengist einhverju sem vantar ( skortir ) í uppeldi eða umhverfi 
þeirra, sem fyrri kynslóðir höfðu ? 
Getur það tengst hraða og almennri streitu í þjóðfélaginu 
og öðrum samfélagslegum breytingum sem orðið hafa ?
 

Hvar liggja rætur okkar í dag  ?
Eru þær að veslast upp, losna og deyja ?
Er ekki orðið tímabært að vakna, finna rætur þjóðarinnar,
vökva og hlúa að þeim svo þær styrkist, vaxi og blómstri
og að þegnarnir njóti sameiginlega, ávaxtanna
með réttlæti, samkennd og raunsærri stjórnun !
 
Á Íslandi er allt er til alls, ef  að er gáð.
 
 
Eflum vonina,  Vekjum gleðina,  Virkjum kraftinn…
